ԱՄՓՈՓԱԹԵՐԹ

«ԲԱԶՄԱԲՆԱԿԱՐԱՆ ՇԵՆՔԻ ԿԱՌԱՎԱՐՄԱՆ ԵՎ ՊԱՀՊԱՆՄԱՆ ԲՆԱԳԱՎԱՌՈՒՄ ՊԵՏԱԿԱՆ ՆՊԱՏԱԿԱՅԻՆ ԾՐԱԳՐԵՐԻ ԻՐԱԿԱՆԱՑՄԱՆ ՊԱՅՄԱՆՆԵՐԸ, ԱՌԱՆՁՆԱՀԱՏԿՈՒԹՅՈՒՆՆԵՐԸ, ԿԱՐԳԸ, ԱՅԴ ԾՐԱԳՐԵՐԻ ՖԻՆԱՆՍԱՎՈՐՄԱՆԸ ՊԵՏՈՒԹՅԱՆ, ԻՆՉՊԵՍ ՆԱև ՇԵՆՔԻ ՇԻՆՈՒԹՅՈՒՆՆԵՐԻ ՍԵՓԱԿԱՆԱՏԵՐԵՐԻ ՄԱՍՆԱԿՑՈՒԹՅԱՆ ՉԱՓԸ ԵՎ ԵՂԱՆԱԿԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ տարածքային կառավարման և ենթակառուցվածքների

 նախարարություն 
	01.06.2022թ.

	
	N ԳՍ/14.1/13976-2022

	
Քննարկելով ««Բազմաբնակարան շենքի կառավարման և պահպանման բնագավառում պետական նպատակային ծրագրերի իրականացման պայմանները, առանձնահատկությունները, կարգը, այդ ծրագրերի ֆինանսավորմանը պետության, ինչպես նաև շենքի շինությունների սեփականատերերի մասնակցության չափը և եղանակը սահմանելու մասին» ՀՀ կառավարության որոշման նախագիծը՝ առաջարկում ենք նախագծի հավելվածի 6-րդ կետում նույն հավելվածի 2-րդ կետի 2-րդ ենթակետում նշված դեպքերում նպատակային ծրագրերի շրջանակներում վտանգի վերացման աշխատանքների կազմակերպումը դիտարկել նաև Երևան համայնքի համար: 

	Ընդունվել է:
Նախագծի հավելվածի 6-րդ կետի 2-րդ ենթակետի «բ» պարբերության մեջ և 7-րդ կետում կատարվել են առաջարկվող փոփոխությունները:
	

	2. ՀՀ ֆինանսների նախարարություն


	02.06.2022թ.

	
	N 01/8-4/10003-2022

	Ձեր 23.05.2022թ-ի N 01/13/5261-2022թ-ի գրությամբ ներկայացված՝ «Բազմաբնա​կարան շենքի կառավարման և պահպանման բնագավառում պետական նպատակային ծրագրերի իրականացման պայմանները, առանձնահատկությունները, կարգը, այդ ծրագրերի ֆինանսավորմանը պետության, ինչպես նաև շենքի շինությունների սեփակա​նատերերի մասնակցության չափը և եղանակը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծով առաջարկվում է սահմանել բազմաբնակարան շենքի կառավարման և պահպանման բնագավառում անձանց կյանքին, առողջությանը, գույքին կամ շրջակա միջավայրին սպառնացող վտանգի (այսուհետ՝ Վտանգ) վերացմանն ուղղված նպատակային ծրագրերի մշակման և իրականացման հիմնական միասնական մոտեցումները: Մասնավորապես. սահմանվում են Վտանգի վերացմանն ուղղված նպատակային ծրագրերի իրականացման պայմանները, առանձնահատկությունները, ինչպես նաև անձանց կյանքին, առողջությանը, գույքին կամ շրջակա միջավայրին սպառնացող վտանգի հասկացությունը՝ տարանջատելով արդեն առկա և կանխատեսվող վտանգները: 

Նախագծի վերաբերյալ սկզբունքային առարկություններ չունենք:

Միաժամանակ ներկայացնում ենք որոշ տեխնիկական դիտարկումներ.

1.    Նախագծի առաջին պարբերությունում առաջարկում ենք օրենքի հղումը ներկայացնել ամբողջությամբ՝ լրացումներ և փոփոխություններ կատարելու մասին» բառերից հետո ավելացնելով 2021 թվականի հուլիսի 1-ի ՀՕ-297-Ն օրենքի բառերը:

2.    Նախագծի հավելվածի 6-րդ կետի 1-ին ենթակետի «գ» կետում 10-րդ հոդվածի բառերից առաջ ավելացնել «Բազմաբնակարան շենքի կառավարման մասին» օրենքի բառերը:

3.  Նախագծի հավելվածի 6-րդ կետի 2-րդ ենթակետի «բ» կետում որոշման 7-րդ կետի 1-ին ենթակետով բառերը փոխարինել որոշման 7-րդ կետով բառերով, քանի որ հիշյալ կետը ենթակետ չունի:


	Ընդունվել է ի գիտություն:
Ընդունվել է:
Նախագծի նախաբանում օրենքի հղումը ներկայացվել է ամբողջությամբ ինչպես նաև հղում է կատարվել հիմնական օրենքին:

Ընդունվել է:

Նախագծի հավելվածի 1-ին կետում օգտոգործվել է « (այսուհետ՝ Օրենք) » եզրույթը, որից հետո նախագծի հավելվածի մնացած տեքստում օգտագործվել է «Օրենք» բառը և դրա հոկովաձևերը:
Ընդունվել է:

Նախագծի հավելվածի 6-րդ կետի 2-րդ ենթակետի «բ» կետում կատարվել է առաջարկվող շտկումը:
	

	3. Երևանի քաղաքապետարան
	09.06.2022թ.

	
	N01/30996-22

	Ձեր՝ 23.05.2022 թվականի N01/13/5261-2022 գրությամբ ներկայացված՝ ««Բազմաբնակարան շենքի կառավարման և պահպանման բնագավառում պետական նպատակային ծրագրերի իրականացման պայմանները, առանձնահատկությունները, կարգը, այդ ծրագրերի ֆինանսավորմանը պետության, ինչպես նաև շենքի շինությունների սեփականատերերի մասնակցության չափը և եղանակը սահմանելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ առաջարկում եմ.

      1. Նախագծի նախաբանում անհրաժեշտ է հղում կատարել «Բազմաբնակարան շենքի կառավարման մասին» օրենքի 31-րդ հոդվածի 3-րդ մասին, հաշվի առնելով, որ «Նորմատիվ իրավական ակտերի մասին» օրենքի 17-րդ հոդվածի 3-րդ մասի համաձայն՝ հղումները կատարվում են միայն հիմնական ակտին կամ հիմնական ակտի մասերին:  

      2. Նախագծի հավելվածի 1-ին կետում «2-րդ մասով» բառերը փոխարինել «3-րդ մասով» բառերով:

      3. Նախագծի հավելվածի 3-րդ կետի 1-ին ենթակետում «որոշման» բառը փոխարինել «հավելվածի» բառով:

      4. Նախագծի հավելվածի 3-րդ կետի 1-ին ենթակետի «բ» պարբերությունում «2-րդ ենթակետի համար» բառերը փոխարինել «2-րդ ենթակետում նշված դեպքերում» բառերով, իսկ նույն պարբերությունում «սույն հավելվածի 2-րդ կետի 2-րդ ենթակետով» բառերը փոխարինել «նույն ենթակետով» բառերով:

      5. Նախագծի հավելվածի 4-րդ կետի 1-ին ենթակետում «սույն կետի 2-րդ կետի 2-րդ ենթակետով» բառերը փոխարինել «սույն հավելվածի 3-րդ կետի 1-ին ենթակետի «բ» պարբերությամբ» բառերով:


      6. Նախագծի հավելվածի 6-րդ կետի 2-րդ ենթակետի «բ» պարբերությունում «7-րդ կետի 1-ին ենթակետով» բառերը փոխարինել «7-րդ կետով» բառերով:

      7. Նախագծի հավելվածի 7-րդ կետի «282-րդ հոդվածի» բառերը փոխարինել «28.2-րդ հոդվածի» բառերով:

      Հարկ է նշել, որ նախագծի հավելվածի 6-րդ կետի 1-ին ենթակետով նախատեսված դեպքերում նպատակային ծրագրերի շրջանակներում վտանգի վերացման աշխատանքները նախատեսված է ֆինանսավորել առանց պետության մասնակցության, հետևաբար դրանք չեն կարող համարվել պետական նպատակային ծրագրի իրականացում:
	Ընդունվել է:

Նախագծի նախաբանում կատարվել է առաջարկվող փոփոխությունը:

Ընդունվել է:

Նախագծի հավելվածի 1-ին կետում տեղ գտած վրիպումը շտկվել է:

Ընդունվել է:

Նախագծի հավելվածի 3-րդ կետի 1-ին ենթակետում տեղ գտած վրիպումը շտկվել է:

Ընդունվել է:

Նախագծի հավելվածի 3-րդ կետի 1-ին ենթակետի «բ» պարբերության մեջ կատարվել է առաջարկվող փոփոխությունը:
Ընդունվել է:

Նախագծի հավելվածի 4-րդ կետի 1-ին ենթակետում կատարվել է առաջարկվող փոփոխությունը:
Ընդունվել է:

Նախագծի հավելվածի 6-րդ կետի 2-րդ ենթակետի «բ» պարբերությունում կատարվել է առաջարկվող փոփոխությունը:
Ընդունվել է:

Նախագծի հավելվածի 3-րդ կետի 1-ին ենթակետում տեղ գտած վրիպումը շտկվել է:

Ընդունվել է: 

Նշված անհամապատասխանությունը վերացնելու նպատակով նախագծի հավելվածի 6-րդ կետը խմբագրվել է:
	

	4. ՀՀ արդարադատության նախարարություն
	15.06.2022թ.

	
	N/27.3/26018-2022

	«Բազմաբնակարան շենքի կառավարման և պահպանման բնագավառում պետական նպատակային ծրագրերի իրականացման պայմանները, առանձնահատկությունները, կարգը, այդ ծրագրերի ֆինանսավորմանը պետության, ինչպես նաև շենքի շինությունների սեփականատերերի մասնակցության չափը և եղանակը սահմանելու մասին» ՀՀ կառավարության որոշման նախագծի  (այսուհետ՝ Նախագիծ) վերաբերյալ ներկայացնում ենք հետևյալ դիտողություններն ու առաջարկությունները.

1. Նախագծի նախաբանում «ՀՕ-334-Ն» բառերն անհրաժեշտ է փոխարինել «ՀՕ-334» բառով:

2. Նախագծի 2-րդ կետով սահմանվող կարգավորման անհրաժեշտությունը պարզաբանման կարիք ունի: 

3. Նախագծի 3-րդ կետում «հրապարակմանը» բառից առաջ անհրաժեշտ է լրացնել «պաշտոնական» բառը՝ հիմք ընդունելով «Նորմատիվ իրավական ակտերի մասին» օրենքի 25-րդ հոդվածի կարգավորումները:

4. Նախագծով հաստատվող հավելվածի (այսուհետ՝ Հավելված)    1-ին կետում «2-րդ» բառն անհրաժեշտ է փոխարինել «3-րդ» բառով:

5. Հավելվածի 1-ին կետում «փաստաթղթով» բառն անհրաժեշտ է փոխարինել «հավելվածով» բառով:

Սուն դիտողությունը վերաբերում է նաև Նախագծի համանման կարգավորումներին:

6. Հավելվածի 3-րդ կետի 1-ին ենթակետի բ. պարբերությունում անհրաժեշտ է հստակեցնել, թե ինչ ընթացակարգով է իրականացվելու և ինչ է բովանդակելու բազմաբնակարան շենքի տեխնիկական վիճակի վերաբերյալ շենքերի ու շինությունների տեխնիկական վիճակի հետազննության ոլորտում լիցենզավորված անձանց կողմից Հավելվածի 2-րդ կետի 2-րդ ենթակետով նշված վտանգի առկայության մասին եզրակացությունը:

7. Հավելվածի 4-րդ կետի 1-ին ենթակետում «սույն կետի 2-րդ կետի 2-րդ ենթակետով» բառերը խմբագրման կարիք ունեն:

8. Հավելվածի 5-րդ կետով սահմանվում է, որ տվյալ համայնքի ավագանու կողմից կարող են հաստատվել նպատակային ծրագրի այլ պայմաններ և առանձնահատկություններ՝ կախված համայնքի բազմաբնակարան շենքերի խոցելիության (բազմաբնակարան շենքերի կառուցման տարեթիվ, կոնստուկտիվ տարրերի կամ ընդհանուր բաժնային սեփականություն հանդիսացող գույքի այլ տարրերի վիճակ և այլն) աստիճանից:

Այս առումով, հարկ է նկատի ունենալ «Բազմաբնակարան շենքի կառավարման մասին» օրենքի 31-րդ հոդվածի 3-րդ մասը, որի համաձայն.  «Սույն հոդվածի 1-ին մասի «բ» կետում նշված նպատակային ծրագրերի իրականացման պայմանները, առանձնահատկությունները, կարգը, այդ ծրագրերի ֆինանսավորմանը պետության (համայնքի), ինչպես նաև շենքի շինությունների սեփականատերերի մասնակցության չափը և եղանակը պետական նպատակային ծրագրերի դեպքում սահմանում է Հայաստանի Հանրապետության կառավարությունը, իսկ համայնքային նպատակային ծրագրերի դեպքում՝ համայնքի ավագանին:»:

Սույն դիտողությունը վերաբերում է նաև Հավելվածի 6-րդ և 7-րդ կետերով սահմանվող կարգավորումներին:
9. Հավելվածի 6-րդ կետի 2-րդ ենթակետի ա. պարբերությունում անհրաժեշտ է սահմանել Հայաստանի Հանրապետության կառավարության որոշման կրճատ անվանումը՝ հիմքը ընդունելով «Նորմատիվ իրավական ակտերի մասին» օրենքի 17-րդ հոդվածի 7-րդ մասը, որի համաձայն՝ ենթաօրենսդրական նորմատիվ իրավական ակտի մասերին հղում կատարելիս նշվում են իրավական ակտի կրճատ անվանումը, կետի, ենթակետի կամ պարբերության համարը:
Սույն դիտողությունը վերաբերում է նաև Հավելվածի 6-րդ կետի 2-րդ ենթակետի բ. պարբերությանը և Հավելվածի 7-րդ կետին:
10. Հավելվածի 6-րդ կետի 2-րդ ենթակետի ա. պարբերությունում անհրաժեշտ է հստակեցնել, թե Հայաստանի Հանրապետության կառավարության 2006 թվականի նոյեմբերի 16-ի թիվ 1708-Ն որոշմամբ հաստատված որ կարգի մասին է խոսքը:

11. Անհրաժեշտ է Հավելվածի 7-րդ կետում «Երևան համայնքի» բառերը փոխարինել «Երևանի» բառով՝ հիմք ընդունելով «Երևան քաղաքում տեղական ինքնակառավարման մասին» օրենքի 5-րդ հոդվածի կարգավորումները:
12. Հավելվածի 7-րդ կետում ««Հայաստանի Հանրապետության բյուջետային համակարգի մասին» օրենքի 282-րդ հոդվածի 2-րդ կետի «գ» ենթակետի» բառերը վերանայման կարիք ունեն, քանի որ «Հայաստանի Հանրապետության բյուջետային համակարգի մասին» օրենքում բացակայում է 282-րդ հոդվածը:
	Ընդունվել է:
Նախագծի նախաբանում կատարվել է առաջարկվող շտկումը:

Ընդունվել է:
Նախագծի լրամշակման արդյունքում նշված կետը հանվել է:

Ընդունվել է:

Նախագծի 3-րդ կետում (ներկայումս՝ 2-րդ կետ) կատարվել է առաջարկվող լրացումը:

Ընդունվել է:

Նախագծի հավելվածի 1-ին կետում տեղ գտած վրիպումը շտկվել է:

Ընդունվել է:

Նախագծի հավելվածի 1-ին կետում կատարվել է առաջարկվող փոփոխությունը: Համանման փոփոխություն է կատարվել նաև Նախագծի հավելվածի 2-րդ կետում:

Ընդունվել է ի գիտություն:
Հայաստանի Հանրապետությունում շենքերի և շինությունների տեխնիկական վիճակի հետազննությունը լիզենզավորված գործունեություն է («Լիցենզավորման մասին»  օրենքի 43-րդ հոդվածի 2-րդ մասով հաստատված աղյուսակի 17-րդ կետի 6-րդ ենթակետ), որն իրականացվում է ՀՀ օրենսդրությամբ և նորմատիվատեխնիկական փաստաթղթերով սահմանված պահանջներին համապատասխան՝ պայմանագրային հիմունքներով (ՀՀ կառավարության 19 մարտի 2015 թվականի N274-Ն որոշման 1-ին կետի 2-րդ ենթակետ): 
ՀՀ քաղաքաշինության նախարարի 2009 թվականի դեկտեմբերի 8-ի N282-Ն հրամանով հաստատված են բնակելի, հասարակական և արտադրական շենքերի ու շինությունների տեխնիկական վիճակի հետազննության և վկայագրավորման (անձնագրավորման) մեթոդական ցուցումները, որով մասնրամասն սահմանված են հետազննության իրականացմանը, վնասվածության աստիճանի գնահատմանը, եզրակացության կազմմանը, կառուցվածքին և բովանդակությանը 
վերաբերող դրույթները:
Ընդունվել է:

Նախագծի հավելվածի 4-րդ կետի 1-ին ենթակետում կատարված հղումը ճշտվել է:
Ընդունվել է:

Առաջարկը բովանդակային առումով ընդունվել է, ըստ այդմ՝ նախագծի հավելվածի 5-րդ, 6-րդ և 7-րդ կետերում կատարվել են փոփոխություններ:

Ընդունվել է:
Նախագծի հավելվածի 6-րդ կետի 2-րդ ենթակետի «ա» պարբերությունում, 6-րդ կետի 2-րդ ենթակետի «բ» պարբերությունում և 7-րդ կետում կատարվել է առաջարկվող փոփոխությունը:
Ընդունվել է:

Նախագծի հավելվածի 6-րդ կետի 2-րդ ենթակետի «ա» պարբերությունում կատարվել է առաջարկվող լրացումը:
Ընդունվել է:
Նախագծի հավելվածի 7-րդ կետում կատարվել է առաջարկվող շտկումը:
 Ընդունվել է:

Նախագծի հավելվածի 7-րդ կետում կատարվել է առաջարկվող շտկումը:
 
	

	5. Հանրային քննարկում՝ e-draft.am կայքում
	

	
	

	Նախագիծը տեղադրված է իրավական ակտերի նախագծերի հրապարակման միասնական www.e-draft.am կայքում (հղումը՝ https://www.e-draft.am/projects/4368/about), սակայն նախագծի վերաբերյալ առաջարկներ չեն ստացվել (տեղեկանքը կցվում է): 
	


